
25 apreldə ABŞ Səfirliyinin Müvəqqəti işlər vəkili cənab Adam Sterling 

Azərbaycanın Dövlət Gömrük Komitəsinin rəhbəri cənab Aydın Əliyevə DGK-nin 

ölkəyə daxil olan və ölkədən çıxan yükləri təftiş etmək imkanlarını artıracaq, ABŞ-

da istehsal olunmuş xüsusi alətlərlə təchiz olunmuş iki maşın təhvil verdi. 300 

mindən çox  ABŞ dolları həcmində dəyərləndirilən maşınlar Azərbaycana öz 

sərhəd təhlükəsizliyi tədbirlərini gücləndirməkdə yardım etmək məqsədilə ABŞ-ın 

İxracat Nəzarəti və Əlaqəli Sərhəd Təhlükəsizliyi (EXBS) Proqramı tərəfindən 

təqdim edilib.  

Tədbirdə çıxış edən Müvəqqəti işlər vəkili Adam Sterling Dövlət Gömrük 

Komitəsi və EXBS arasındakı güclü əməkdaşlığı yüksək qiymətləndirdi. Cənab 

Sterling tədbir iştirakçılarına dedi: “Birgə çalışaraq EXBS və Gömrük Komitəsi bu 

maşınlar vasitəsilə Azərbaycanı daha təhlükəsiz edirlər. Bu vasitələr bir çox yerlərə 

aparıla bilən daşınan təftiş stansiyaları DGK-nin təftiş keçirmək imkanlarını 

artıracaq. Birgə əməkdaşlığa davam etməklə vətəndaşlarımıza daha təhlükəsiz 

sərhədlər təmin edə bilərik”. Cənab Sterling qeyd etdi ki, 2000-ci ildən EXBS öz 

tərəfdaşlarına, Dövlət Gömrük Komitəsi və Dövlət Sərhəd Xidmətinə, 24,5 milyon 

ABŞ dolları dəyərində təchizat və təlimlər təqdim etmişdir.  

Təchizatlı maşınların bağışlanması fikri DGK-nin rəsmilərinin ABŞ Gömrük və 

Sərhəd Müdafiəsi xidməti tərəfindən təşkil edilmiş Beynəlxalq Hava Yükü 

Qadağası təlimində iştirak etmək üçün  ABŞ-a səfəri zamanı ortaya çıxmışdı. 

Maşınları işbaşında görən və onların gömrük təftişlərinin imkanlarını artıra 

biləcəyini hesab edən Dövlət Gömrük Komitəsi rəsmiləri bu cür maşınları əldə 

etmək istəklərini ifadə etdilər. Birgə çalışaraq, EXBS-in Bakıdakı Məsləhətçisi 

Karen Chaisson və onun DGK-dəki həmkarları bu fikri reallığa çevirdilər. 

İxracat Nəzarəti və Əlaqəli Sərhəd Təhlükəsizliyinə Yardım proqramı üzv ölkələrə 

öz ixracata nəzarət sistemlərini təkmilləşdirməyə və sərhəd müdafiəsini 

gücləndirməyə yardım etmək üçün ABŞ hökumətinin ilkin təşəbbüsüdür. EXBS 

proqramı ABŞ Dövlət Departamentinin kütləvi qırğın silahlarının yayılamsının 

qarşısının alınması Bürosu, İxracata Nəzarət Əməkdaşlığı İdarəsi tərəfindən idarə 

olunur və maliyələşir. Proqramda fərqli təlim və təchizatı təmin etmək üçün 

Dövlət, Daxili Təhlükəsizlik, Ticarət, Enerji, Müdafiə Departamentləri və özəl 

sektorun təcrübəsindən istifadə olunur. EXBS proqramının maliyə dəstəyi ilə, 

təşəbbüslərin diqqət mərkəzi yüksək təhlükə riski olan ölkələrdə sərhədə nəzarət 

xidmətinin və hüquq mühafizə orqanları agentliklərinin kontrabanda mallarını 

təyin etmə və qarşısını alma, həmçinin kimyəvi, bioloji və nüvə materialları da 

daxil olmaqla kütləvi qırğın silahlarının istehsalında istifadə olunan materialların, 

raket materiallarının və əlaqəli texnologiyanın sərhəddən qeyri-qanuni 

keçirilməsinin tədiq edilməsi bacarığının təmin edilməsidir. 

